
ᑭᒃᑯᓕᒫᓄᑦ ᑐᓴᒐᒃᓴᖅ 

ᐃᖃᐃᓕᓴᕐᕕᑐᐊᑦ ᐃᓯᕈᓐᓇᐅᑎᑦ ᐅᑎᕐᓂᐊᓕᕐᒥᔪᑦ ᐳᐃᔾᔪᕋᕐᕕᖕᒧᑦ 

ᓯᑎᐱᕆ 24, 2026 – ᐃᖃᓗᐃᑦ, ᓄᓇᕗᑦ 
  
ᐃᖃᓗᖕᓂ ᓄᓇᓕᐸᐅᔭᒃᑯᑦ ᑭᒃᑯᓕᒫᓂᒃ ᖃᐅᔨᑎᑦᑎᔪᒪᕗᑦ ᐃᖃᐃᓕᓴᕐᕕᑐᐊᕐᒧᑦ ᐃᓯᕈᓐᓇᐅᑎᑦ 
ᐅᑎᕐᓂᐊᓕᕐᓂᖏᓐᓂᒃ ᐳᐃᔾᔪᕋᕐᕕᖕᒧᑦ.  

ᐊᔪᕐᓇᙱᑦᑐᑯᓘᖁᕙᕗᑦ ᑭᒃᑯᓕᒫᓄᑦ ᖁᕕᐊᒋᔭᖃᖁᓪᓗᒋᑦ ᐱᙳᐊᕐᕕᖕᓂ. ᒫᓐᓇᓵᖑᓚᐅᖅᑐᖅ, 
ᖃᐅᔨᓯᒪᓕᖅᐳᒍᑦ ᐅᓄᕐᓂᖅᓴᓂᒃ ᐃᓄᖕᓂ ᓂᐅᕕᖅᐸᒃᑐᓂᒃ ᐳᐃᔾᔪᕋᕐᕕᖕᒧᑦ ᐃᓯᕈᓐᓇᐅᑎᓂᒃ 
ᐃᖃᐃᓕᓴᕐᕕᖕᒧᐊᕈᒪᑐᐃᓐᓇᕋᓗᐊᖅᑎᓪᓗᒋᑦ. ᐅᑎᖅᑎᒃᑲᓐᓂᕐᓗᒍ ᐃᖃᐃᓕᓴᕐᕕᑐᐊᕐᒧᑦ ᐃᓯᕈᓐᓇᐅᑎ 
ᑭᒃᑯᓕᒫᑦ ᓈᒻᒪᒃᑐᒥᒃ ᐃᓯᕈᓐᓇᖅᑎᑦᑎᓂᐊᖅᐳᑦ ᐃᑲᔪᕐᓗᒋᓪᓗ ᑭᒃᑯᓕᒫᓄᑦ ᐱᔨᑦᑎᕋᖅᑏᑦ ᐃᖏᕐᕋᑦᑎᐊᕐᓗᑎᒃ. 

ᓂᐅᕕᕐᓂᐊᕈᕕᑦ ᐃᓯᑐᐃᓐᓇᕈᓐᓇᖅᑐᒥᒃ ᐃᖃᐃᓕᓴᕐᕕᖕᒧᑦ, ᑭᒃᑯᓕᒫᓄᑦ ᐱᔨᑦᑎᕋᖅᑏᑦ ᑐᓂᓯᓂᐊᖅᑐᑦ 
ᐃᖃᐃᓕᓴᕐᕕᖕᒧᑦ ᐃᓯᕈᓐᓇᐅᑎᒥᒃ ᑐᙵᓱᒃᑎᑦᑎᔨᒥᑦ. ᐊᑎᓕᐅᕆᐊᖃᑐᐃᓐᓇᕐᓂᐊᖅᑕᐃᑦ, ᐃᖃᐃᓕᓴᕐᕕᐅᑉ 
ᐹᖓᓄᑦ ᐃᓯᕈᓐᓇᖅᑎᑕᐅᓂᐊᖅᐳᑎᑦ.  

ᐃᖃᐃᓕᓴᕌᓂᒃᑯᕕᑦ, ᐅᑎᖅᑎᓐᓂᐊᖅᐸᐃᑦ ᐸᑦᑕᑯᓗᒃ ᑐᙵᓱᒃᑎᑦᑎᔨᒧᑦ ᐊᑐᐃᓐᓇᐅᓂᐊᕐᒪᑦ ᑭᖑᓪᓕᕐᒧᑦ 
ᐃᓄᖕᒧᑦ. 

ᖁᔭᓐᓇᒦᒃ ᐃᑲᔪᕋᔅᓯ ᐳᐃᔾᔪᕋᕐᕕᒃ ᐊᔪᕐᓇᙱᑎᓪᓗᒍ, ᐋᖅᑭᒃᓱᖅᓯᒪᑦᑎᐊᕐᓗᓂ, ᐊᒻᒪ ᑐᙵᓱᒃᑎᑕᐅᓗᓂ 
ᑭᒃᑯᓕᒫᓄᑦ. 

